
GOUVENE CUOMO LANSE KANPAY #BROADBANDA4ALL RALYE SIPO POU NOUVO
PWOGRAM NY BROADBAND

Yo ankouraje Nouyoké yo pou vizite ny.gov/BroadbandForAll pou yo jwenn enfomasyon
sou pwogram transfomatif Milya dola, Pi gwo envestisman nan enfrastrikti enténét nan
istwa

Administrasyon Gouvéné a mete mesaj sou wout la, prezante pwopozisyon nan kominote
yo toupatou nan Eta

Gouvene Andrew M. Cuomo jodia te lanse yon kanpay #Broadband4All, pou ralye sipd pou
pwopozisyon nouvo pwogram NY Broadband, sa ki pral asire ke chak Nouyoke gen aksé a
sévis enténét wo vités nan fen ane 2018. Nan kad kanpay la, Gouvené a jodia te prezante yon
nouvo sitwéb, ny.gov/BroadbandForAll, ki bay Nouyoke yo plis enfomasyon sou kesyon an epi
ankouraje yo pou patisipe. Anplis manm yo nan administrasyon Gouvéné a ap kontinye vizite
kominote yo toupatou nan eta pou prezante pwopozisyon an nan rejyon yo ki gen pi gwo
bezwen pou enténét laj bann.

“Gen yon aksé enténeét ki pwisan te vini yon nesesite nan mond jodia, men nan kominote yo
toupatou nan eta— alafwa riral ak iben— gen yon eka nan enténét sa ki kite Nouyoké yo déye,”
Gouvéne Cuomo te deklare. “Sa a se yon pwoblém ki afekte tout bagay soti nan biznis a lopital
ak lekol, e nou bezwen fé yon envestisman ki fonde pou chanje sa epi asire chak Nouyoké gen
aksé enténeét ki rapid, fyab. Lé nou enplemante pwopozisyon sa a nou ka poze fondasyon pou
yon New York ki pi konpetitif ak pifd nan lavni, kidonk an nou kdmanse fé enténét laj bann yon
reyalite pou tout moun ane sa a.”

“Konnekte tout Nouyoke yo a laj bann se sél etap ki pi enpdtan nou ka pran pou asire avni New
York,” te deklare Rachel Haot, Sekreté Adjwen pou Teknoloji. “Deja, Gouvéné Cuomo te angaje
plis enfrastrikti nan koneksyon pase nenpot 16t eta nan istwa. Nouvo pwogram NY Broadband
pral ede nou akonpli pigwo bezwen enfrastrikti nan epok nou an, e plan vizyoné Gouvéné
Cuomo a pral asire siksé ekonomik, edikasyon, sante ak sekirite non sélman nan ane yo men
pou jenerasyon kap vini yo

Laj bann refere a laj transmisyon done, e teknoloji a peémeét aksé a sévis enteneét ki pi rapid ki
disponib jodia. Youn nan inovasyon ki pi transfomatif nan epok aktyel la, se envesti nan
enfrastrikti laj bann ki sou menm pa avek pwogré teknoloji a tankou dlo potab, elektrisite ak
sistém otwout enté-eta. Enténét Laj bann enpodtan anpil pou yon kantite travay nan 21yém syék
la, de labank ak travay lekol pou rive a tele-medsin ak fonksyonman biznis— anko anpil kay ak
o0ganizasyon yo toupatou nan eta manke akse.

Nan chak konte ki annaprée yo, plis pase mwatye popilasyon an pa gen aksé a laj bann nan 25
Mbps nan dat jiye 2014:

¢ Capital District: Albany, Columbia, Greene, Rensselaer, Saratoga, Schenectady,
Warren ak Konte Washington

¢ Central New York: Cayuga, Cortland, Madison ak Konte Oswego

¢ Finger Lakes: Genesee, Livingston, Monroe, Ontario, Orleans, Seneca, Wyoming,
Wayne ak Konte Yates

¢ Mid-Hudson: Sullivan ak Konte Ulster

e Mohawk Valley: Fulton, Herkimer, Montgomery, Oneida, Otsego ak Konte Schoharie
¢ North Country: Clinton, Essex, Franklin, Hamilton, Jefferson, Lewis ak Konte St.
Lawrence

¢ Southern Tier: Chemung, Chenango, Delaware, Schuyler, Steuben, Tioga ak Konte
Tompkins

o Lwés New York: Allegany, Cattaraugus ak Konte Chautauqua

Ou ka we yon kat Eta New York kap montre yon vas kantite zon ki pa gen aksé a enténét wo
vités la. Yon repatisyon reojyonal sou aksé laj bann aktyél disponib tou |a.

Fé yo:

¢ Jodia, 55,000 biznis ak plis pase 5.4 milyon Nouyoké — plis pase 25 pousan nan
popilasyon Eta— manke aksé a laj bann, jan li defini pa Komisyon Federal sou
Kominikasyon 25 megabits pa segonn (Mbps).

¢ Plis pase 2.000 lekol piblik New York rapote vités ki pi ba pase 100 Mbps. Epi apepré
500 lekol piblik pa gen seévis laj bann ditou.

o ltilizasyon enténét pa konsomaté ak biznis yo te plis pase triple sou yon baz itilizate
pandan senkan Ki sot pase yo, e kwasans lan pwojete pou | kontinye.

¢ Anfét, nan 2018, mwayen kay Ameriken ki gen enténét pral jenere 139 pousan plis
trafik enténét pa mwa konpare a jodia.

o Kélkeswa endistri a, yo konsidere enténét responsab pou 43 pousan nan tout djob
biznis yo kreye depi 2013.

e Toupatou nan Etazini, kantite itilizaté enténét yo te grandi a plis pase 122 milyon nan
ane 2000 a preske 280 milyon nan 2014. Konsidere tankou yon pousantaj nan
popilasyon nasyonal la, itilizaté enténét yo konte kounye a pou preske 84 pousan nan
pép Ameriken, konpare a sélman 43 pousan nan ane 2000.

¢ Nan tout peyi a, montan anyeél lavant komeés elektwonik lakay founisé enténét yo
sélman te gonfle apepré $9.72 milya nan ane 2003 a preske $106 milya nan 2013.

Laj bann te chanje mond lan, men jodia Etazini rete déyé sou sén mondyal la. Bati sou
angajman san paréy Gouvéné Cuomo jiska dat, Eta New York dwe fé envestisman ki enpotan
nan enfrastrikti laj bann li nan fason pou | ka konpetitif nan edikasyon, swen sante, ekonomi,
sekirite piblik, touris ak kalite lavi anjeneral nan tém imedyat ak pou jenerasyon kap vini yo.

Pratike Plan an: Asire aksé laj bann enténét wo-vités nan tout eta nan fen ane 2018

Pou reyalize sa, Gouvéné Cuomo pral kreye Pwogram Laj Bann New NY $500 milyon an kap
itilize lajan kapital ki soti nan akd ak bank pou enkouraje sekté prive bay plis laj bann grann
vités nan zon ki pa gen ase ak sa ki gen ditou. Founisé laj bann ak kominote pral itilize lajan sa
pou bay sévis nan yon zon yo chwazi, epi dwe reponn ak kalifikasyon annapre yo:

¢ Envestisman sekté prive jimle. Founisé Laj bann yo pral kontribye, sou yon mwayén,
omwen 50 pousan nan kapital ki nesesé a, sa ki pral pouse gwosé pwogram nan piwo
pase $1 milya. Envestisman Eta a pral sévi pou estimile konpetisyon nan mache laj
bann nan kote pa gen okenn oswa yon ti kras; sa k ap amelyore sevis bon mache ak
bon kalite.

o Vités laj bann san paréy. Founisé laj bann dwe bay pou pi piti 100 Mbps, ak priyorite
bourad lajan pou sila yo kap founi pwi gwo vités la nan pi piti pri. Nan séten ka limite,
founisé ka ofri vités 25 Mbps nan zdn pi rekile ki pa gen laj bann ak sa ki pa gen ase
(plis pase twa fwa ndm jounen jodi a) ki ka rive nan 100 Mbps oubyen plis — si sa bay pi
bon fason pou reyalize akseé laj bann pou tout moun nan rejyon an.

¢ Kontribisyon lokal pou gide devlopman. Sou baz siksé modél Connect NY la, chak
Konséy Devlopman Ekonomik Rejyonal (REDC) pral remét yon plan detaye bay Eta a
kap: 1) Idantifye zon ki pa gen laj bann oswa pa gen ase; 2) konpile demann atravé
sekté rezidans, enstitisyon ak komeés; 3) detaye mwayen pi ekonomik pou bay aksé pou
tout moun; epi 4) jwenn resous eta a kote sa posib.

